
ᐁᓴ 
ᐊᒥᑦᑐᖅ

ᐁᓴ ᐊᒥᑦᑐᖅ ᐃᓅᓕᕐᓯᒪᕗᖅ ᓯᑦᑎᒻᐱᕆ 6, 1951-ᒥ ᐳᕕᕐᓂᑐᒥ. ᓴᓇᐅᒐᕐᑎᐅᕗᖅ ᐊᒻᒪᓗ
ᓴᓇᖕᖑᐊᑎᐅᑦᓱᓂ. ᓴᓇᐅᒐᓕᐅᕆᐊᖕᖓᖃᑦᑕᓯᒪᔪᖅ ᐅᕕᒐᕐᑐᓚᕆᐅᑦᓱᓂ ᑕᑯᓐᓇᓱᓂ

ᐊᑖᑕᒻᒥᓂᒃ, ᖃᐅᔨᒪᔭᐅᑦᓯᐊᑐᖅ ᓴᓇᖕᖑᐊᑎ ᑌᕕᑎ ᐊᓛᓱᐊᖅ ᐊᒥᑦᑐᖅ. ᐁᓴ ᐊᑐᕙᓪᓗᓲᖅ
ᕿᕐᓂᑕᓂᒃ ᓴᓇᐅᒐᑦᓴᔭᓂᒃ ᓴᓇᐅᒐᓕᐅᕈᑎᒋᑦᓱᒋᑦ, ᑭᓯᐊᓂ ᐊᑐᓲᖑᒻᒥᔪᖅ ᑑᒑᓂᒃ ᐊᒻᒪᓗ
ᓇᑦᔪᓂᒃ. ᐊᓕᐊᒋᔭᓕᒃ ᓴᓇᐅᒐᓕᐅᕆᐊᒥᒃ ᐊᒪᓗ ᓴᓇᖕᖑᐊᕆᐊᒥᒃ ᐃᓄᐃᑦ ᐅᓂᒃᑲᐅᓯᖏᓐᓂᒃ
ᐊᑐᕐᓱᓂ ᐊᒻᒪᓗ ᒥᑦᓯᓕᖕᖑᐊᓂᒃ. ᐊᒥᓱᐃᑦ ᓴᓇᖕᖑᐊᓯᒪᔭᖏᑦ ᑕᑯᔭᐅᒍᓐᓇᑐᑦ ᓯᓚᕐᔪᐊᓕᒫᒥ
ᐆᑦᑐᑎᒋᓗᒍ ᐱᐊᑦᔮᒻ ᔮᒥᓂᒃᑯᓂ, ᓂᐅ ᔪᐊᒃᒥ, ᐅᐃᒍᐃᕐᔪᐊᑯᑦ ᓄᓇᖓᓂ ᐊᒻᒪᓗ ᔅᐯᓐᒥ.

"ᒪᓐᓂᑕᕐᑐᖅ"
1999

"ᑲᐅᑦᔭᔪᒃ"
ᐅᓪᓗᖓ ᖃᐅᔨᒪᐅᖕᖏᑐᖅ

ᐊᓕᐊᓇᕐᑑᒍᑎᖓ ᓴᓇᖕᖑᐊᑎᐅᑉ

"ᐆᒪᔪᐊᓗᒃ ᑐᕐᓱᐊᑯᑖᓕᒃ"
1998

1998-ᖑᑎᓪᓗᒍ ᐃᓄᐃᑦ ᓴᓇᖕᖑᐊᑏᑦ ᑎᒥᖁᑎᖓ ᓄᓇᕕᒻᒥ
ᓴᓇᐅᒐᓕᐅᕐᑏᑦ ᑲᑎᖕᖓᓂᖓᓐᓂ, ᐁᓴ ᓴᓇᐅᒐᓕᐅᕐᑐᕕᓂᖅ
ᐊᖏᔪᒥᒃ ᐆᒪᔪᐊᓗᒻᒥ ᑐᕐᓱᐊᑯᑖᓕᒻᒥᒃ ᐱᑦᔪᑎᖃᕐᓱᓂ

"ᓴᓇᖕᖑᐊᕈᒪᖃᑦᑕᓯᒪᒐᒥ ᐆᒪᔪᐊᓗᖕᖑᐊᒥᒃ ᑐᕐᓱᐊᑯᑖᓕᒻᒥᒃ".

